ΑΡΙΣΤΟΤΕΛΗΣ

ΛΟΓΙΚΗ

1. Οι δέκα κατηγορίες
Κατηγορίαι, Α4 1b25-2a4
Τῶν κατὰ μηδεμίαν συμπλοκὴν λεγομένων 
ἕκαστον ἤτοι οὐσίαν σημαίνει ἢ ποσὸν ἢ ποιὸν 
ἢ πρός τι ἢ ποὺ ἢ ποτὲ ἢ κεῖσθαι ἢ ἔχειν ἢ 
ποιεῖν ἢ πάσχειν. ἔστι δὲ οὐσία μὲν ὡς τύπῳ 
εἰπεῖν οἷον ἄνθρωπος, ἵππος· ποσὸν δὲ οἷον 
δίπηχυ, τρίπηχυ· ποιὸν δὲ οἷον λευκόν, 

γραμματικόν· πρός τι δὲ [2a] οἷον διπλάσιον, ἥμισυ, 

μεῖζον· ποὺ δὲ οἷον ἐν Λυκείῳ, ἐν ἀγορᾷ· ποτὲ 
δὲ οἷον χθές, πέρυσιν· κεῖσθαι δὲ οἷον 
ἀνάκειται,κάθηται· ἔχειν δὲ οἷον ὑποδέδεται, 

ὥπλισται· ποιεῖν δὲ οἷον τέμνειν, καίειν· 

πάσχειν δὲ οἷον τέμνεσθαι, καίεσθαι.
Η κατηγορία της ουσίας
Κατηγορίαι, Α5 2a 11-19
Οὐσία δέ ἐστιν ἡ κυριώτατά τε καὶ πρώτως 

καὶ μάλιστα λεγομένη, ἣ μήτε καθ’ 

ὑποκειμένου τινὸς λέγεται μήτε ἐν 

ὑποκειμένῳ τινί ἐστιν, οἷον ὁ τὶς ἄνθρωπος ἢ ὁ 

τὶς ἵππος. δεύτεραι δὲ οὐσίαι λέγονται, ἐν οἷς 

εἴδεσιν αἱ πρώτως οὐσίαι λεγόμεναι 

ὑπάρχουσιν, ταῦτά τε καὶ τὰ τῶν εἰδῶν 

τούτων γένη· οἷον ὁ τὶς ἄνθρωπος ἐν εἴδει μὲν 

ὑπάρχει τῷ ἀνθρώπῳ, γένος δὲ τοῦ εἴδους 
ἐστὶ τὸ ζῷον· δεύτεραι οὖν αὗται λέγονται 
οὐσίαι, οἷον ὅ τε ἄνθρωπος καὶ τὸ ζῷον.
2. Λέξεις, Έννοιες και Πράγματα (πβ. και Όροι, Προτάσεις στα Αναλυτικά Πρότερα και Αναλυτικά Ύστερα: βλ. στο e - class)
Περί Ερμηνείας, Α1 16a 
Πρῶτον δεῖ θέσθαι τί ὄνομα καὶ τί ῥῆμα, ἔπειτα τί ἐστιν ἀπόφασις καὶ κατάφασις καὶ ἀπόφανσις καὶ λόγος.

Ἔστι μὲν οὖν τὰ ἐν τῇ φωνῇ τῶν ἐν τῇ ψυχῇ παθημάτων σύμβολα, καὶ τὰ γραφόμενα τῶν ἐν τῇ φωνῇ. καὶ ὥσπερ οὐδὲ γράμματα πᾶσι τὰ αὐτά, οὐδὲ φωναὶ αἱ αὐταί· ὧν μέντοι ταῦτα σημεῖα πρώτων, ταὐτὰ πᾶσι παθήματα τῆς ψυχῆς, καὶ ὧν ταῦτα ὁμοιώματα πράγματα ἤδη ταὐτά. περὶ μὲν οὖν τούτων εἴρηται ἐν τοῖς περὶ ψυχῆς, —ἄλλης γὰρ πραγματείας· — ἔστι δέ, ὥσπερ ἐν τῇ ψυχῇ ὁτὲ μὲν νόημα ἄνευ τοῦ ἀληθεύειν ἢ ψεύδεσθαι ὁτὲ δὲ ἤδη ᾧ ἀνάγκη τούτων ὑπάρχειν θάτερον, οὕτω καὶ ἐν τῇ φωνῇ· περὶ γὰρ σύνθεσιν καὶ διαίρεσίν ἐστι τὸ ψεῦδός τε καὶ τὸ ἀληθές. τὰ μὲν οὖν ὀνόματα αὐτὰ καὶ τὰ ῥήματα ἔοικε τῷ ἄνευ συνθέσεως καὶ διαιρέσεως νοήματι, οἷον τὸ ἄνθρωπος ἢ λευκόν, ὅταν μὴ προστεθῇ τι· οὔτε γὰρ ψεῦδος οὔτε ἀληθές πω. σημεῖον δ' ἐστὶ τοῦδε· καὶ γὰρ ὁ τραγέλαφος σημαίνει μέν τι, οὔπω δὲ ἀληθὲς ἢ ψεῦδος, ἐὰν μὴ τὸ εἶναι ἢ μὴ εἶναι προστεθῇ ἢ ἁπλῶς ἢ κατὰ χρόνον.
